
       UR: 025-02, 023-02/03

IZVJEŠTAJ/IZVJEŠĆE

O REVIZIJI FINANSIJSKIH/FINANCIJSKIH IZVJEŠTAJA/IZVJEŠĆA

Na dan 31. decembar/prosinac 2002. godine

FEDERALNE UPRAVE ZA GEODETSKE I

IMOVINSKO – PRAVNE POSLOVE

Sarajevo, maj/svibanj 2003. godine

    MENADŽMENTU 

    FEDERALNE UPRAVE ZA GEODETSKE I 

    IMOVINSKO-PRAVNE POSLOVE

    SARAJEVO

IZVJEŠTAJ/IZVJEŠĆE  REVIZORA

1. Obavili smo reviziju finansijskih/financijskih izvještaja/izvješća Federalne uprave za geodetske i imovinsko-pravne poslove, iskazanih na stranicama 1 do 10, Izvještaja/Izvješća o obavljenoj reviziji finansiskih/financijskih izvještaja/izvješća na dan 31.12.2002. godine. Za ove finansijske/financijske izvještaje/ izvješća odgovoran je menadžment Federalne uprave za geodetske i imovinsko-pravne poslove. Naša odgovornost se svodi na izražavanje mišljenja o tim finansijskim/ financijskim izvještajima/izvješćima na temelju provedene revizije.

2. Reviziju smo obavili, na osnovu ovlaštenja u skladu sa Zakonom o reviziji (“Službene novine F BiH“, 48/99), a u skladu sa INTOSAI međunarodnim revizorskim standardima. Ovi standardi zahtijevaju planiranje i obavljanje revizije tako da revizija pruži razumno uvjerenje da li ima u finansijskim/financijskim izvještajima značajnih pogrešaka kao i da li su finansijske transakcije izvršene u skladu sa zakonskim propisima. Revizija je uključila ispitivanje, testiranje i prikupljanje dokaza, koji ptkrepljuju iznose i objave u finasijskim/financijskim izvještajima. Revizija je također obuhvatila ocjenu primijenjenih računovodstvenih načela vrednovanje sveukupne prezentacije finansijskih/financijskih izvještaja i ocjenu primjene propisa. Vjerujemo da je provedena revizija pouzdani osnov za izražavanje našeg mišljenja.

3. Obzirom da nismo obavili reviziju finansijskih/financijskih izvještaja/izvješća za 2001. godinu ne iskazujemo mišljenje o početnom stanju 01.01.2002. godine u skladu sa Revizijskim standardom F BiH 510.

4. Nakon obavljene revizije skrećemo pažnju na slijedeće:

izrada poslova premjera i uspostavljanja katastra nekretnina u iznosu od 746.515.35 KM za područja općina FBiH, radila se bez prethodno donesenog i usvojenog Srednjoročnog programa, Godišnjeg plana i bez Zakona o finansiranju poslova premjera i uspostave katastra nekretnina, a što predstavljaju osnov za obavljanje ove vrste poslova. 

· nije uspostavljen sistem upravne i računovdstvene interne kontrole kod  ugovaranja  izvršenja poslova premjera i uspostave katastra nekretnina;

· nepotpun Izvještaj o popisu imovine, potraživanja i obaveza;

nepoštivanje Uredbe o postupku nabavke robe, usluga i ustupanju radova;

Po našem mišljenju, zbog naprijed navedenog  finansijski/financijski izvještaji/ izvješća, ne daju istinit i fer pregled o finansijskom/financijskom stanju  Federalne uprave za geodetske i imovinsko – pravne poslove  na dan.31.12.2002. godine.

IZVJEŠTAJ /IZVJEŠĆE

o obavljenoj reviziji  finansijskih /financijskih  izvještaja /izvješća

FEDERALNE UPRAVA ZA GEODETSKE I IMOVINSKO-PRAVNE POSLOVE

na dan 31.12.2002. godine

UVOD

Na osnovu ovlaštenja, a u skladu sa Zakonom o reviziji budžeta/proračuna F BiH (“Sl.novine F BiH,” broj: 48/99) i  INTOSAI međunarodnim revizijskim  standardima obavljena je  revizija finansijskih izvještaja na dan 31.12.2002. godine  Federalne uprave za geodetske i imovinsko – pravne poslove.

Revizija se obavlja prvi put, a predmet ove revizije bili  su finansijski izvještaji za 2002. godinu,  kao i izvršenje finansijskih  transakcija, uključujući i usklađenost sa zakonskim  propisima.

Reviziju smo izvršili sa privremenim prekidima u periodu od od 19.03.-30.04.2003 .godine u prostorijama Federalne uprave za geodetske i imovinsko – pravne poslove ( u daljem tekstu Federalna uprava ), uz prisustvo ovlaštenih predstavnika . 

Reviziju su obavili  revizori  Ureda za reviziju  budžeta/proračuna Federacije BiH:

· Dž. Hodžić, 

· H.  Imširović, 

OPĆI  DIO

Federalna uprava  osnovana je Zakonom o Federalnim ministarstvima i drugim tijelima federalne uprave. 

Djelatnost Federalne uprave je: premjer, uspostava i obnova katastra nekretnina; katastar komunalnih uređaja osim poslova koji su  zakonom dati u nadležnost kantona i općina; kartografisanje teritorija Federacije; geodetsko - kartografske poslove od značaja za odbranu; vođenje tehničke arhive originala planova i karata osnovnih geodetski radova i drugih podataka dobivenih vršenjem geodetskih radova; komasacija zemljišta i premjeravanje zemljišta za posebne potrebe; evidenciju na nekretninama i davanje prijedloga za reprivatizaciju imovine i inspekcijski nadzor nad poslovima premjera i katastra nekretnina, katastra zemljišta i katastra komunalnih uređaja.

 Radom Federalne uprave rukovodi direktor. 

Organizacija Federalne uprave  ustrojena je Pravilnikom o unutarnjem ustrojstvu Federalne uprave na koji je Vlada Federacije Bosne i Hercegovine dala saglasnost.

Za obavljanje  poslova iz  djelokruga Federalne uprave  obrazovane su osnovne organizacione jedinice:

· Sektor za premjer i komasaciju zemljišta,

· Sektor za katastar nekretnina, 

· Sektor za imovinsko-pravne i opće poslove,

· Samostalni izvršioci

Sjedište Federalne uprave  je u Sarajevu.

Federalna uprava se finansira iz sredstava Budžeta Federacije BiH i sredstava koje osigurava obavljanjem  svoje djelatnosti.

CILJ  REVIZIJE

Cilj revizije finansijskih izvještaja je da omogući revizoru da izrazi mišljenje o tome da li su finansijski izvještaji pripremljeni, u svakom značajnom pogledu, u skladu sa važećom zakonskom regulativom. Revizija je planirana i izvršena sa ciljem sticanja realne osnove da li su:

finansijski izvještaji usklađeni sa zakonskim propisima.

· finansijski izvještaji pripremljeni u skladu sa propisanim okvirom odgovarajućeg   izvještavanja i

· da li je sistem internih kontrola postavljeni za sprečavanje i otkrivanje značajnog pogrešnog prikazivanja.

Revizija, takođe, uključuje davanje preporuka za dalji rad sa posebnim naglaskom na što efikasniju i ekonomičniju zaštitu imovine i trošenju sredstava i  što efikasniji  rad interne kontrole.

NALAZI I PREPORUKE

Menadžment i sistem internih  kontrola

Menadžment Federalne uprave  nije uspostavio sistem upravne i računovodstvene interne kontrole koji će pružiti potpunu zaštitu imovine i sredstava. 

Sagledavanje rada menadžmenta izvršeno je sa aspekta:

· organizacije, efikasnosti poslovanja, osiguranje zakonitog rada i provođenje utvrđene politike i

pouzdanost  informacija u finansijskim izvještajima,  rezultatima poslovanja i sistema internih kontrola.

U jednom broju  (situacija) u obračunu za naplatu izvedenih radova premjera i uspostave katastra nekretnina, cijena po jedinici mjere iskazivana je u većem iznosu od utvrđenog iznosa između Federalne uprave i izvođača radova.

Takođe je utvrđeno da u većem broju (privremeni situacija ), obračun do sada izvršenih radova nije propisno popunjen, nedostaju podaci ukupne realizacije izvršenih radova po vrsti po prethodno ispostavljenim situacijama. 

Izrada premjera i uspostavljanje katastra nekretnina općina Federacije BiH,   radila se bez prethodno donešenog i usvojenog Srednjoročnog Programa, Godišnjeg Plana i bez Zakona o finansiranju poslova premjera i uspostave katastra nekretnina.

  Preporuka mendžamentu:

· Uspostaviti sistem  upravne i računovodstvene interne kontrole u cilju obezbeđenja zaštite imovine i sredstava, 

· preduzeti radnje na izradi Zakona koji su  neophodni za obavljanje poslova Federalne uprave,

Usklađenost sa zakonskim propisima

U toku revizije finansijskih izvještaja za 2002. godinu Federalna uprava   nije postupila  u skladu sa zakonskim  i podzakonskim aktima. U svom radu Federalna uprava  nije dosljedno provodila  Zakon o izvršenju budžeta- proračuna  u dijelu  korištenja proračunskih sredstava samo za namjene koje su određene budžetom. Budžetska sredstva korištena za nabavku stalnih sredstava iako za tu namjenu nisu bila planirana.

Utvrđeno je da se kod svih nabavki nije primjenjivala Uredba u postupku nabavke roba usluga i ustupanju radova.

Federalna uprava,  nije postupila u skladu sa Odlukom  o izmjenama  Odluke o visini  naknade za podatke premjera i katastra  nekretnina i Tarifom koja je sastavni dio ove Odluke   u dijelu obračuna visine naknade.

Federalna uprava nije donijela godišnji program rada u kojem se utvrđuju poslovi i zadaci Federalne uprave, kao ni  tromjesečne planove rada, kojima se bliže utvrđuju  poslovi, zadaci i rokovi izvršenja  u smislu člana 22. i 23, Pravilnika o unutarnjem ustrojstvu Federalne uprave za geodetske i imovinsko-  pravne poslove (poglavlje VIII navedenog pravilnika).  

Federalna uprava nije uskladila  Pravilnik o plaćama i drugim naknadama, sa odredbama Kolektivnog  ugovora za službenike organa uprave i sudske vlasti u Federaciji BiH, u dijelu utvrđivanja najniže plaće.

Utvrđeno je da Federalna uprava nije postupila u skladu sa Zakonom o radnim odnosima i plaćama službenika tijela uprave u Federaciji Bosni i Hercegovini i Zakonom o radu, u dijelu prestanka radnog odnosa po sili zakona.

Utvrđeno je da Federalna uprava nije postupila  u skladu sa Pravilnikom o načinu i programu polaganja stručnih ispita radnika koji rade na poslovima iz geodetske djelatnosti u smislu  utvrđivanja visine  naknade  za rad u komisijama, rješenjem direktora Federalne uprave.

Preporuka menadžmentu:

· dosljedno primjenjivati navedene zakonske, podzakonske i opće akte

1.1 Finansijski  plan

Federalna uprava  sačinila je finansijski plan za 2002. godinu,  na osnovu procjene i pretpostavke planiranih poslova i zadataka  iz njene nadležnosti u iznosu od 1.376.724.00 KM. U toku 2002. godine rađena je  unutarnja preraspodjela sredstava po osnovu vlastitih ušteda na pojedinim pozicijama, radi realizacije daljnje aktivnosti. Prva unutarnja preraspodjela sredstava slijedila je po  Odluci Vlade kojom je preraspodjela utvrđena u ukupnom iznosu  od  22.352.00 KM. Preraspodjela  utvrđenog  iznosa izvršena je na teret pozicija: bruto plaće i naknade, naknade troškova uposlenih, doprinosi poslodavca i ugovorenih usluga, a u korist pozicija: putnih troškova, izdaci za energiju, izdaci za komunalne usluge i izdaci za usluge prijevoza i goriva. Odlukom Vlade izvršena je slijedeća unutarnja preraspodjela sredstava za 2002. godinu u iznosu od 63.000.00 KM. Preraspodjela navedenog iznosa izvršena je na teret pozicija: izdaci za komunalne usluge, usluge prijevoza i goriva, unajmljivanje imovine i opreme, osiguranje i bankarske usluge, bruto plaće, naknade uposlenih, doprinosi poslodavca, izdataka za energiju i izdataka za komunalne usluge, a u korist pozicija: putnih troškova, nabavka materijala, tekuće održavanje i ugovorenih usluge.

Zaključkom Vlade se smanjuje potrošnje za 10% u četvrtom kvartalu 2002. godine, tako da raspoloživa  sredstva budžetom čine iznos od  1.124.514.03 KM. U odnosu na budžet za 2002. godinu, potrošnja je smanjena za 18.33 %.   

1.2 Izvršenje finansijskog plana

1.2.1 Vlastiti prihodi

Planirani vlastiti prihodi   iznose  214.180.00 KM, fakturisani vlastiti prihodi  iznose  18.160,70 KM, a naplaćeni  vlastiti prihodi iznose 15.736.27 KM, a  planirani su za finansiranje projekta uspostave katastra nekretnina u iznosu od 200.000.00 KM, putni troškovi u iznosu od 1.280.00 KM, nabavka materijala u iznosu od 1.300.00 KM, i izdaci za usluge prijevoza i goriva u iznosu od 1.600.00 KM i tekući transferi u iznosu od 10.000.00 KM. Tim revizije cijeni  da Federalna uprava  prilikom izrade svog prijedloga  budžeta nije realno planirala rashode  koji će biti pokriveni iz vlastitih prihoda. 

Uvidom u dokumentaciju, utvrđeno je da su se vlastiti prihodi ostvarivali po osnovu naknada za korišćenje podataka premjera katastra nekretnina i katastra zemljišta ( planovi, karte, planova i karata, izvodi iz elaborata i premjera  i katastarskog operata, izvodi iz magnetnih traka i drugo). Kod obračuna visina naknade utvrđeno je da se obračun naknada nije vršio u skladu sa Odlukom o izmjenama odluke o visini naknada za korišćenje podataka premjera i katastra  nekretnina  i Tarife koja je sastavni dio ove odluke. Takođe je utvrđeno da je knjiga izlaznih računa  nepotpuna, nedostaju podaci o izmirenim potraživanjima za svakog korisnika usluga pojedinačno, kao ni podaci o visini neizmirenih potraživanja i vremenu prekoračenja roka za izmirenje isti. Zbog svega naprijed navedenog Tim revizije cijeni  da je praćenje i staranje naplate vlastitih prihoda nepotpuno i nepravilno i da nije vršeno u skladu sa važećim zakonskim  propisima.

Preporuka menadžmentu :

da obračun naknada za  korišćenje podataka premjera i katastra nekretnina vrši u skladu sa Odlukom o izmjenama Odluke o visini naknada za korištenje podataka premjera i katastra nekretnina i Tarifom  koja je sastavni dio ove Odluke,

· da prilikom izrade svoga dijela budžeta realno planira rashode koji će biti realizirani iz vlastitih prihoda.

Rashodi

Izdaci Federalne uprave u finansijskim izvještajima za 2002. godinu iskazani su u iznosu 1.124.446.22 KM, a planirani u iznosu 1.376.724.00 KM što su u odnosu na finansijski plan manji za 18.33 %, u odnosu na raspoloživa sredstva manji za 0.01 %. Izvršenje budžeta za 2002. godinu vršeno je na osnovu raspoloživi sredstava utvrđeni Zaključkom Vlade i iznose 1.124.514.03 KM i u odnosu na ista nisu evidentna odstupanja u izvršenju.

Struktura rashoda je slijedeća:

	R/br
	Opis
	Budžeta  za

2002. god
	Raspol. sred.

za 2002.god.
	Izvrš.Budže. 2002. god.
	Indek

5/3

	1
	2
	3
	4
	5
	6

	           UKUPNI RASHODI I IZDACI (A+B + C)
	1.376.724.00
	1.124.514.03
	1.124.446.22
	81.67

	         A.Plaće i naknade troškova zaposlenih 

             i skupšinskih zastupnika     (  1 – 2 )
	321.200.00
	295.760.00
	295.753.51
	92.00

	1.
	    Bruto plaće i naknade
	248.900.00
	232.300.00
	232.296.56
	93.32

	2.
	    Nakande troškova zaposlenih
	72.300.00
	63.460.00
	63.456.95
	87.77

	          B.Dopri. poslodavca i ostali dopri. (=3)
	27.700.00
	25.849.99
	25.843.78
	93.29

	3.
	    Doprinos na plaće
	27.700.00
	25.849.99
	25.843.78
	93.29

	
	C.tekući izdaci za materijal i usluge
	1.027.824.00
	802.904.04
	802.848.93
	  78.11

	4.
	Putni troškovi
	4.508.00
	12.350.50
	12.344.30
	273.83

	5.
	Izdaci za energiju
	4.606.00
	6.068.33
	6.060.32
	131.57

	6.
	Izdaci za komunalne usluge
	6.566.00
	15.812.34
	15.812.34
	240.82

	7.
	Nabavka materijala
	6.664.00
	10.109.84
	10.109.84
	151.70

	8.
	Izdaci za usluge prijevoza
	5.586.00
	5.418.00
	5.414.40
	96.92

	9.
	Izdaci za unajmljivanje imovine
	2.842.00
	3.689.33
	3.682.20
	129.56

	10.
	Izdaci za tekuće održavanje
	2.646.00
	2.780.35
	2.755.88
	104.15

	11.
	Izdaci za osiguranje i bankarske usluge
	1.960.00
	160.00
	154.30
	7.87

	12.
	Ugovorene i druge usluge
	992.446.00
	746.515.35
	746.515.35
	75.22

Obračunati  i isplaćeni izdaci po osnovu naknada troškova zaposlenih iznose 232.296.56 KM, a u odnosu na planirana sredstva ostvarenje je 93,32 %.

Struktura bruto plaća u Federalnoj upravi je slijedeća:
	· Neto plaće
	144.161.85

	· Naknade plaće za vrijeme bolovanja
	214.49

	· Naknade plaće za vrijeme godišnjeg odmora
	8.366.35

	· Porez na plaću
	7.640.75

	· Doprinos na teret zaposlenih
	71.913.12

	· Ukupno bruto plaće
	232.296.56


Neto plaće su isplaćene u iznosu 144.161.85 KM. Plaće su isplaćivane na bazi prosječnog broja uposlenih za 17 zaposlenih. Pravilnikom o unutarnjem ustrojstvu Federalne uprave je sistematizirano 32 radna mjesta. Na dan 31.12.2002. godine u Federalnoj upravi u radnom odnosu bilo je 17 zaposlenih a broj planiranih budžetom je 19 Uvidom u matičnu evidenciju o zaposlenim radnicima,  u toku 2002. godine prestao je radni odnos za dva 2 zaposlena, a nije vršen prijem novih. Obračun i isplata plaća  nije vršena  u skladu sa  Pravilnikom  o plaćama službenika i namještenika Federalne uprave  i Zaključkom Vlade o utvrđivanju koeficijenata za plaće i visini položajnog dodatka rukovoditelja Federalni organa i službi  rukovodeći službenika koje imenuje, odnosno postavlja Vlada. Uvidom u obračun i isplatu plaće za februar i juni mjesec 2002. godine utvrđeno je  da su koeficijenti koji služe pri obračunu plaće u februaru različiti od koeficijenta za obračun plaće u junu  2002. godine.

Uvidom u  personalne evidencije  zaposleni, takođe je utvrđeno da izdata rješenja ne sadrže utvrđenu  vrijednost koeficijenta platnog razreda u koji je razvrstano službeno zvanje, u koji je zaposlenik raspoređen što je u suprotnosti sa Zakonom o radnim odnosima i plaćama službenika  tijela uprave  u Federaciji BiH i Zakonu o radu.

Struktura naknada troškova zaposlenih:

	· Naknade prijevoza s posla i na posao
	10.587.00

	· Naknade za korištenje osobnog vozila
	388.40

	· Naknada za odvojeni život
	3.996.36

	· Naknada za topli obrok
	35.643.85

	· Regres za godišnji odmor
	9.302.76

	· Jubilarne nagrade za stabilnost
	1200.00

	· Pomoć u slučaju smrti
	300.00

	· Naknade za bolovanje preko 45.dana
	72.69

	· Porez na dodatna primanja
	996.00

	· Naknade za spoljne saradnike
	969.89

	· Ukupno
	 63.456.95


Naknade s posla i na posao,  isplaćene su u iznosu od 10.587.00 KM. Isplata ovih naknada vršena u skladu sa Uredbom o izmjenama i dopunama Uredbe o naknadama i drugim materijalnim pravima rukovoditelja izvršnih organa vlasti Federacije BiH i službenika Federalnih ministarstava i drugih tijela Federalne uprave.  

Naknade za ishranu u toku rada isplaćene su u iznosu od 35.643,85 KM. Uvidom u dokumentaciju obračun  i isplatu  naknada za januar, juni i decembar /2002. godine utvrđeno je, da su obračuni i isplate vršene uredno.

Izdaci po osnovu nabavke materijala isplaćeni  u iznosu od 8.567.34 KM, odnose se na izdatak za nabavku materijala za dekoraciju službenih prostorija i izdaci za ostali administrativni materijal. Utvrđeno je da je sa pozicije nabavka materijala  izvršena je nabavka stalnog sredstava   u iznosu od  1.479.60 KM uredski namještaj i nabavka arhivski ormara u iznosu 2.752.00 KM što je u suprotnosti sa  Zakonom o budžetu u Federaciji BiH i Zakonom izvršenju budžeta Federacija BiH za 2002. godinu. Timu revizije  nije prezentirana dokumentacija koja bih potvrdila  da je nabavka stalnih sredstava  izvršena u skladu sa Uredbom o postupku nabavke roba, usluga i ustupanju radova.

Izdaci  ugovorenih usluga  planirani su u iznosu od 992.446.00 KM, iskazani su  u iznosu od 

746 515,35  KM, što je u odnosu na plan manje za 24.78%, a u odnosu na raspoloživa sredstva nema odstupanja. Ovi izdaci odnose se na nastavak radova  na izradi premjera i uspostave katastra nekretnina na nekretninama za 24 općine na području Federacije BIH, koje su ušle u Plan  Federalne uprave za 2002. godine. 

Iz usmenog  obrazloženja nadležne osobe, “Federalna uprava je kontinuirano od 1998 godine uspostavljala katastar nekretnina  i da je u svrhu održavanja ovog kontinuiteta  sačinila Plan  za 2002. godinu u kojem je planirala da se ovi radovi nastave na području 30 općina”.

Tokom samog ugovaranja  nastavka radova, uspostave katastra nekretnina  neke općine  su odustale  iz razloga što nisu mogle obezbijediti sredstva za finansiranje planiranih radova za čije je finansiranje i nadležna općina, a neke su naknadno odustale  zbog činjenice  da ja bila u toku procedura  oko donošenja Zakona  o zemljišnim knjigama,  koji ne dozvoljava  uspostavu katastra nekretnina  na područjima  gdje postoji novi premjer  i katastar zemljišta”. Uvidom u dokumentaciju  utvrđeno je: slijedeće:

Za općine  (Banovići, Kreševo, Čelić, Kladanj, Olovo, Jablanica, Gornji Vakuf – Uskoplje, Kiseljak, Konjic, Sanski Most, Bosanska krupa, Cazin, Fojnica, Pale -  Prača), zaključeni su ugovori o nastavku izvršenja poslova premjera i uspostave katastra nekretnina sa izvođačem radova JP Geodetski zavod  Sarajevo,  po cijenama  koje su utvrđene na osnovu radnih normi za geodetske poslove, cijene norma dana, terenskog dodatka i figurantske  dnevnice (pomoćnog radnika). Timu revizije nije prezentirana evidencija - pregled, analiza urađenih poslova do zaključenja ugovora  za naprijed navedene općine,  ni knjiga vođenih-urađenih poslova u toku 2002. godine Kod izvođenja poslova premjera i uspostavljanja katastra nekretnina za naprijed navedene općine  nije proveden postupak odabira najpovoljnijeg ponuđača. Iz  usmenog obrazloženja nadležne osobe  “nastavak radova  na poslovima premjera i uspostavi katastar nekretnina  povjeren je JP Geodetski zavod Sarajevo, kao jedinoj ovlaštenoj i osposobljenoj radnoj organizaciji,  koju je Skupština SR BIH i osnovala u svrhu izvođenja  ovih radova”. Utvrđeno je da se u toku 2002. godine  pristupilo izradi posla premjera i uspostave  katastra nekretnina bez prethodno donesenog Srednjoročnog Programa, Godišnjeg Plana i Zakona o finansiranju poslova uspostavljanja katastra nekretnina  utvrđenih u Programu, a koji po Zakonu o premjeru i uspostavi katastra nekretnina, predstavljaju osnov za vršenje poslova  uspostavljanja katastra nekretnina. Timu revizije su prezentirani Program poslova premjera i uspostavljanja katastra nekretnina ali za period 1991 do 2000. godina koji je usvojen  od strane Skupštine  SR BiH  i Zakon o finansiranju poslova premjera i uspostavljanja  katastra nekretnina u  kojem su utvrđena sredstva za finasiranje Programa za period 1991 do 2000. godine, u kojem je bilo utvrđeno da se  predviđena suma  sredstava  za finansiranje Programa  osigura iz  budžeta republike 64% iz budžeta općine  14%, katastarskog prihoda od poljoprivredne djelatnosti 10% i doprinosa iz investicione izgradnje 12% od ukupne sume”. 

Za ostale općine obuhvaćene Planom za poslove premjera i uspostave katastra nekretnina (Čitluk, Stolac, Posušje, Grude, Kupres, Tomislavgrad i Ljubuški, Federalna uprava zaključila je  trojne ugovore  o zajedničkom finasiranju nastavka radova izrade  katastra nekretnina za područja navedenih općina. Ugovoreni iznos sredstava za finasiranje nastavka radova na izradi katastra nekretnina  je za Federalnu upravu 189.000,00 KM, za Županijsku upravu HNŽ Mostar 90.000,00 KM, a za općine  169.668,00 KM. Uvidom u dokumentaciju – zaključene ugovore Federalna i Županijska uprava su se obavezale  da će  doznačiti na račun  općina  30% iznosa  predviđenog ugovorom , na ime avansa za izvođenje poslova, a ostatak sredstava predviđenih ugovorom Federalna i Županijska uprava  će isplatiti općinama  putem mjesečni obračuna (situacija) izvedenih radova. Federalna uprava je doznačila  iznos 56.700,00 KM  na ime ugovorenih  sredstava-avansa. Revizorskom Timu  nisu prezentirani mjesečni obračuni (situacije) da su ugovoreni radovi na području gore navedenih općina  vršeni u toku 2002. godine. 

Zbog svega gore navedenog ocjena je revizorskog Tima da je evidentno nepostojanje zakonske  regulative koja predstavlja osnov za obavljanje poslova premijera i uspostave katastra nekretnina  iz nadležnosti ovog Ministarstva.

Preporuka menadžmentu:

· da putem javnog tendera, ugovara poslove, premjera i uspostave katastra nekretnina,

· da donese odgovarajuće propise koji su neophodni  za obavljanje njegove djelatnosti,

· da adekvatno vrši nadzor na izvršenju ugovora i plaćanja izvršenog posla.

1.2.2 Stalna sredstva

Na dan 31.12.2002. godine struktura stalnih sredstava je slijedeća;

	Red. brj
	Opis
	Nabavna vrijednost
	Ispravka vrijednosti
	Stanje na dan

31.12.2002. god.

	1.
	Namještaj
	19.972.50
	6.651.67
	13.320.64

	2.
	Komp.oprema
	34. 680.00
	16.260.51
	18.419.53

	3.
	Opr.za pren.pod.iglasila 
	7.051.34
	3.829.47
	3.221.87

	4.
	Motorna vozila
	39.534.75
	26.378.94
	13.155.82

	5.
	Djela lik. umjetnika
	400.00
	0,00
	400.00

	ukupno
	101.638.59
	53.120.59
	48.517.86


U toku 2002. godine izvršena je nabavka stalnih sredstava u ukupnom iznosu  11.436.68 KM U finansijskom planu  nisu bila  planirana sredstva za ovu namjenu. Nabavka se odnosila  na kancelarijski  namještaj u vrijednosti 4. 030.00 KM i kompjuterske opreme u vrijednosti 7.406.68 KM.

Timu revizije nije prezentirana Odluka o  nabavci stalnih sredstava, takođe  nije prezentirana ni  dokumentacija koja bih potvrdila  da je nabavka izvršena u skladu sa  Uredbom o postupku nabavke roba, usluga i ustupanje radova. Nadležna osoba nije imenovala Centralnu komisiju  o popisu stalnih sredstava materijala i inventara, potraživanja i obaveza, novčanih sredstava sa stanjem 31. 12. 2002. godine. Imenovane  su pojedinačne komisije, komisiju  za  popis stalnih sredstava i sitnog inventara i komisiju za popis blagajne i potraživanja. Uvidom u inventurne liste  za popis stalnih sredstava sa 31. 12. 2002. godine  utvrđeno je da  sadrže samo naziv stalnog sredstva sa inventurnim brojem, bez  stanja  po popisu, stanja po knjigama, cijene i obračunate amortizacije. Revizorskom Timu nije prezenitiran popisni elaborat, od strane Centralne popisne komisije kao ni Odluka o usvajanju Izvještaja  o izvršenom popisu od strane nadležne osobe Federalnog ministarstva. Zbog ograničenog, nepotpunog  izvršenog popisa i neusklađenosti  stvarnog sa knjigovodstvenim  stanjem, ne može se potvrditi stanje  stalnih sredstava  iskazanih u finansijskim izvještajima.

Preporuka menadžmentu:

· popis stalnih sredstava vršiti u skladu sa članom 22. i 23. Zakona o računovdstvu i člana 73, 74, i 75  Pravilnika o knjigovodstvu budžeta-proračuna  u Federaciji BiH,

· nabavku stalnih sredstava vršiti  iz sredstava  predviđenih Finasijskim planom i u skladu sa Uredbom o postupku nabavke roba usluga i ustupanju radova.

1.2.3 Kratkoročna potraživanja 

Na dan 31.12.2002. godine  iskazana  kratkoročna potraživanja iznose 39.913.91 KM, a odnose se na sumnjiva i sporna potraživanja po osnovu blokiranih sredstava  kod Hercegovačke banke. 

RAČUNOVODSTVO

U 2002. godini  svi budžetski korisnici prešli su na novi način  evidentiranja poslovnih događaja - trezorsko poslovanje.

Revizijom je utvrđeno da je Federalna uprava pripremala  i dostavljala  pravilno potpisane i ovjerene  transakcije koje su sa zahtjevom za plaćanje i potrebnom dokumentacijom  dostavljane Trezoru. Federalna uprava nema uspostavljenu fondovsku klasifikaciju- fond namjenskih prihoda koji se koristi za evidentiranje prihoda koji proizilaze iz redovne djelatnosti. Federalna uprava nije uspostavila ni  radnu stanicu sa Trezorom  Federacije BiH, ali je paralelno evidentirala poslovne događaje u svojim pomoćnim knjigama koji su sastavni dio sistema Glavne knjige. Utvrđeno je da se nije vodila knjiga sitnog inventara i knjiga  kapitalne imovine. Kod knjigovodstvenog evidentiranja poslovni promjena nije se postupilo u svim slučajevima u skladu sa Pravilnikom o knjigovodstvu budžeta-proračuna F BiH (pogrešno evidentiranje poslovnih promjena sa pozicije na poziciju). Uvidom u evidentirano početno stanje imovine, obaveza i potraživanja u Glavnoj knjizi na dan 01.01.2002. godine i  uporedbom sa Bilansom stanja budžetskog korisnika, utvrđeno je  da je stanje identično. 

Prilikom izrade finansijskih izvještaja Federalna uprava nije sačinila i objavila zabilješke uz finansijske izvještaje za 2002. godinu, a što je u suprotnosti sa Računovodstvenim standardom 1.  

 Preporuka menadžmentu:

· da Federalna uprava  u skladu sa članom 10. Pravilnika o knjigovodstvu budžeta – proračuna  F BiH  ustanovi fondovsku klasifikaciju – fond namjenskih prihoda koja će mu omogućiti  evidentiranje i praćenje vlastitih prihoda.

· evidentiranje poslovnih promjena vršiti u skladu sa Pravilnikom o knjigovodstvu budžeta-proračuna F BiH,

· sačiniti zabilješke uz finansijske izvještaje u smislu Računovodstvenog standarda 1. 

ZAKLJUČAK

Tokom obavljanja revizije, Tim Ureda za reviziju je uočio određene nedostatke, uz nalaze je istakao preporuke i predlaže:

· uspostaviti sistem  upravne i računovdstvene interne kontrole koja će pružiti zaštitu imovine i sredstava,

· preduzeti radnje na izradi Zakona koji su neophodni za obavljanje djelatnosti Federalne uprave,

· dosljedno primjenjivati zakonske, podzakonske i opće akte,

· popis stalnih sredstava vršiti u skladu sa članom 22. i 23. Zakona o računovdstvu i  člana 73,74, i 75  Pravilnika o knjigovodstvu budžeta-proračuna  u Federaciji BiH,

· nabavku stalnih sredstava vršiti  iz sredstava  predviđenih Finasijskim planom i u skladu sa Uredbom o postupku nabavke roba, usluga i ustupanju radova.

· da Federalna uprava   u skladu sa članom 10. Pravilnika o knjigovodstvu budžeta – proračuna  F BiH  uspostavi fondovsku klasifikaciju – fond namjenskih  prihoda koji se koristi  za  evidentiranje prihoda koji proizilaze iz redovne djelatnosti.

· smatramo da će provođenje navedenih preporuka dovesti do poboljšanja u radu Federalne uprave. 

Komentar

Federalna uprava za geodetsko i imovinsko-pravne poslove u ostavljenom roku pismeno se očitovao na Izvještaj o obavljenoj reviziji finansijskih izvještaja za 2002. godinu. Primjedbe date u očitovanju su neosnovane i tim za reviziju nije ih uvrstio u konačnu verziju predmetnog Izvještaja.

Sheet1

		R.b		Opis		Budžet		Raspoloživa sredstva		Izvršenje Budžeta

		1		2		3		4		5

		RASHODI I IZDACI ( I+II)

		I Tekući rashodi ( a+b+c+d )

		Plaće i naknade troškova zaposlenih i skupštinskih zastupnika				321,200		295,760		295,754

		1.		Bruto plaće i naknade

		2.		Naknade troškova zaposlenima

		Doprinosi poslodavca i ostali doprinosi				27,700		25,850		25,844

		3.		Doprinosi na teret poslodavca

		Tekući izdaci za materijal i usluge				1,027,824		802,904		802,849

		4.		Putni troškovi

		5.		Izdaci za energiju

		6.		Izdaci za komunalne usluge

		7.		Nabavka materijala

		8.		Izdaci za usluge prevoza i goriva

		9.		Unajmljivanje imovine i opreme

		10.		Izdaci za tekuće održavanje

		11.		Izdaci za osiguranje i bankarske usluge

		12.		Ugovorene usluge

						-		-				-

Sheet1

		R.b		Opis		Izvršenje Budžeta za 2002.god.

		1		2		5

		RASHODI I IZDACI ( I+II)				1,124,446.22		100.00%

		1.		Bruto plaće i naknade		232,296.56		20.66%

		2.		Naknade troškova zaposlenima		63,456.95		5.64%

		3.		Doprinosi na teret poslodavca		25,843.78		2.30%

		4.		Putni troškovi		12,344.30		1.10%

		5.		Izdaci za energiju		6,060.32		0.54%

		6.		Izdaci za komunalne usluge		15,812.34		1.41%

		7.		Nabavka materijala		10,109.84		0.90%

		8.		Izdaci za usluge prevoza		5,414.40		0.48%

		9.		Unajmljivanje imovine i opreme		3,682.20		0.33%

		10.		Izdaci za tekuće održavanje		2,755.88		0.25%

		11.		Izdaci za osiguranje i bankarske usluge		154.30		0.01%

		12.		Ugovorene i druge usluge		746,515.35		66.39%






